
 
 

ᑐᓴᖅᑎᑦᑎᔾᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᑎᒍᑦ ᑐᓐᓂᖅᑯᑕᐅᓯᒪᔪᓂᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐊᕐᓂᖏᓐᓂᒃ 

 
 
ᑐᓴᖅᑎᑦᑎᕗᑦ ᐅᓪᓗᐊᓂ ᑎᓯᐱᕆ 22nd 2017 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᖅᑲᑎᒍᑦ 
ᑐᓐᓂᖅᑯᑕᐅᓯᒪᔪᓂᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐊᕐᒪᑕ ᐃᓱᒪᒃᓴᖅᓯᐅᕈᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᑐᒃᓯᕋᐅᑎᖓᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᖁᓪᓗᒋᑦ (ᑐᒃᓯᕋᐅᑎᓄᑦ) ᐱᓪᓗᒍ 
ᐊᖏᖅᑕᐅᖁᓪᓗᒍ ᑭᖑᓪᓕᖅᐹᕐᒥ 2017-ᒧᑦ ᑲᑎᓐᖓᔪᑦ ᐃᒪᕐᒥᐅᑕᕐᓂᐊᕈᑎᓄᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᑦ 
ᐅᑭᐅᖅᑕᖅᑐᕐᒥᐅᑦ ᑭᖑᒃᐸᖏᓐᓄᑦ ᐊᒻᒪᓗ ᐊᐃᑉᐸᖏᓐᓄᑦ ᑭᖑᒃᐸᖕᓄᑦ ᑕᖅᓴᖃᐅᖅᑐᓄᑦ. ᑐᒃᓯᕋᐅᑎᓕᐊᖑᔪᖅ ᐊᒻᒪᓗ 
ᐊᓯᒃᑲᓐᓂᖏᑦ ᑎᑎᖅᑲᖁᑎᐅᔪᑦ ᐱᔾᔪᑎᖃᖅᑐᑦ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᓄᑦ ᐊᑐᐃᓐᓇᐅᔪᑦ ᐱᔭᐅᔪᓐᓇᖅᑐᑦ 
ᖃᕆᐅᓴᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᕙᓂ (www.nwmb.com), 
ᐅᕝᕙᓘᓐᓃᑦ ᑐᓴᖅᑭᑕᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᑯᐊ ᑎᑎᖅᑲᑦ ᐃᓱᐊᓂ ᓇᓗᓇᐃᖅᑕᐅᓯᒪᔪᑦ 
ᓇᒧᑦ ᑐᓴᕆᐊᕈᓐᓇᕐᒪᖔᑕ. 
 
ᑎᑎᖅᑲᓂᒃ ᑐᓂᓯᓂᖅ: 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓇᑦᑎᕗᑦ ᐱᖃᑕᐅᔪᒪᔪᓂᒃ ᑎᒥᐅᔪᓂᒃ ᐅᕝᕙᓘᓐᓃᑦ ᑭᓴᒃᑯᑐᐃᓐᓇᕐᓂᒃ, 
ᑕᖅᑳᓂᓐᖔᖅᑐᓂᑦ, ᑐᓂᓯᖁᓪᓗᒋᑦ ᑎᑎᖅᑲᓂᒃ ᑭᐅᓯᔾᔪᑎᓂᒃ ᐊᒻᒪ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᑐᒃᓯᕋᐅᑎᓕᐊᖑᔪᒧᑦ 
ᑐᓂᔭᐅᖁᓪᓗᒋᑦ ᑎᑭᓚᐅᖏᓐᓂᖓᓂ 5:00 ᐅᓐᓄᓴᒃᑯᑦ ᐃᖃᓗᐃᑦ ᓯᕿᓐᖑᔭᖓ ᒪᓕᒡᓗᒍ ᕖᕝᕗᐊᕆ 2nd, 
2018.  ᑭᓯᐊᓂ ᐱᔾᔪᑎᖃᑦᑎᐊᖅᑐᓂᒃ ᐅᒃᐱᕐᓇᖅᑐᓂᒃ ᖃᓄᐃᒻᒪᑦ ᑎᑎᕋᖅᓯᒪᔪᑦ ᑐᓂᔭᐅᓐᓂᕐᒪᖔᑕ ᑲᑎᒪᔨᓄᑦ 
ᑭᖑᕙᕐᖢᑎᒃ ᑭᖑᕐᖓᒍᑦ ᐅᓪᓗᖅ ᐱᓯᒪᔭᐅᕕᖏᔭᕆᐊᖃᖅᑕᖓᑕ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᖏᑦᑐᑦ ᑎᑎᖅᑲᓂᒃ ᑭᖑᕙᕐᓗᑎᒃ ᑐᓂᔭᐅᔪᓂᒃ, ᒪᓕᒡᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐊᑐᒐᕐᓄᑦ 
ᐃᓱᒫᓗᒍᑕᐅᔪᖃᕐᓂᖅᐸᑦ. 
 
ᖃᓄᖅ ᑐᓴᒐᒃᓴᒃᑲᓐᓂᕐᒥᒃ ᐱᔪᓐᓇᕐᒪᖔᖅᐱᑦ: 

ᑐᓴᒐᒃᓴᒃᑲᓐᓂᕐᓂᒃ ᐱᔪᒪᒍᕕᑦ ᑐᓂᓯᓂᐅᑉ ᑎᑎᖅᑲᓂᒃ ᒥᒃᓵᓄᑦ ᐅᕝᕙᓘᓐᓃᑦ ᐱᔪᒪᒍᕕᑦᒃ ᒪᓕᒐᖏᓐᓂᒃ 
ᐊᑐᖅᑕᐅᓂᐊᖅᑐᓂᒃ ᑎᑎᖅᑲᑎᒍᑦ ᑐᓐᓂᖅᑯᑕᐅᓯᒪᔪᓂᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐅᑉ, ᑐᓴᖅᑎᑦᑐᓐᓇᖅᐸᓯ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᕗᖓ: 
 
 

NUNAVUT WILDLIFE MANAGEMENT BOARD 
P.O. Box 1379, Iqaluit, NU X0A 0H0 

ᐅᖄᓚᐅᑦ: (867) 975-7300 
ᓱᒃᑲᔪᒃᑯᑦ: (888) 421-9832 

ᖃᕋᓴᐅᔭᒃᑯᑦ: receptionist@nwmb.com 
ᐃᑭᐊᖅᑭᕕᐊ: www.nwmb.com 

 

http://www.nwmb.com/

